

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Իրավական ակտի ընդունման անհրաժեշտությունը 
Որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության Մշակույթի զագացման հիմնադրամին փոխհատուցել «Կարմիր կամրջի բացման արարողություն և Եվրոպական ժառանգության օրերի ամփոփում» միջոցառման իրականացման համար կատարված ծախսերը։ Նախագծի ընդունումը պայմանավորված է պետություն-մասնավոր համագործակցության շրջանակում նոր հուշարձանի ամբողջական վերականգնմամբ և «Եվրոպական ժառանգության օրեր» միջազգային միջոցառմանը միանալու անհրաժեշտությամբ, որի շրջանակում հանրայնացվում են Հայաստանի Հանրապետության պատմության և մշակույթի հուշարձանները։
2. Ընթացիկ իրավիճակը և խնդիրները
«Եվրոպական ժառանգության օրեր» միջոցառումները պաշտոնապես հաստատվել են Եվրոպայի խորհրդի կողմից 1991 թվականին, իսկ 1999 թվականին ծրագրին միացել է նաև Եվրամիությունը, և նախաձեռնությունը սկսել է իրականացվել «Եվրոպա. միասնական ժառանգություն» կարգախոսի ներքո: Տարեկան ավելի քան 70.000 մշակութային միջոցառում է իրականացվում ողջ Եվրոպայում՝ բարձրացնելու հասարակության տեղեկացվածությունը եվրոպական ժառանգության վերաբերյալ, ընդգծելու դրա բացառիկության և բազմազանության, շարունակական պահպանության կարևորությունը: 
«Եվրոպական ժառանգության օրեր» միջոցառումները 2025 թվականին անցկացվել են սեպտեմբերի 27-ին և 28-ին՝ «Ժառանգություն և ճարտարապետություն» խորագրով: Յուրաքանչյուր տարի կազմակերպվում է նաև «Եվրոպական ժառանգության օրեր»-ի կամ բացման, կամ ամփոփման միջոցառումները: 2025 թվականի նոյեմբերի 17-ին իրականացվեց «Եվրոպական ժառանգության օրեր»-ի ամփոփման միջոցառումը, որը զուգորդվեց  «Կարմիր կամուրջ» հուշարձանի վերջնական վերականգնման աշխատանքների ավարտի և բացման արարողության հետ:
   Վերոնշյալ հանգամանքները հաշվի առնելով՝ Հայաստանի Հանրապետության կրթության, գիտության, մշակույթի և սպորտի նախարարությունը հանձնարարել է Մշակույթի զագացման հիմնադրամին կազմակերպել Երևանի ամենահին «Կարմիր կամուրջ» հուշարձանի՝ վերականգնումից հետո բացման պաշտոնական արարողությունը՝ այն համատեղելով «Եվրոպական ժառանգության օրեր» միջոցառումների ամփոփման հետ։ Նշյալ միջոցառմանը մասնակցել են ՀՀ վարչապետը, Եվրամիության դեսպանը, Երևանի քաղաքապետը և այլ բարձրաստիճան հյուրեր։
  Միջոցառման կազմակերպման հաշվարկված ծախսերը կազմում են 18,258.0 հազար դրամ (ներառյալ ԱԱՀ): 2025 թվականի հաստատված բյուջեի «1168. Արվեստների ծրագրի» «11005. Մշակութային միջոցառումների իրականացում» միջոցառման հատկացումներում բավարար միջոցներ առկա չեն նշված ծախսերը փոխհատուցելու համար, ուստի անհրաժեշտություն է առաջացել այն նախատեսել ՀՀ կառավարության պահուստային ֆոնդի միջոցների հաշվին:
3. Կարգավորման նպատակը և բնույթը
          Որոշման նախագծի ընդունման նպատակը լրացուցիչ  գումարի հատկացման միջոցով «Կարմիր կամրջի բացման արարողություն և Եվրոպական ժառանգության օրերի ամփոփում» միջոցառման ծախսերի փոխհատուցումն է:
4.Նախագծի մշակման գործընթացում ներգրավված ինստիտուտները և անձինք
   Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
5. Իրավական ակտի կիրարկման դեպքում ակնկալվող արդյունքը
  Որոշման նախագծի ընդունմամբ՝ գումարի հատկացման արդյունքում կփոխհատուցվեն «Կարմիր կամրջի բացման արարողություն և Եվրոպական ժառանգության օրերի ամփոփում» միջոցառման ծախսերը:
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
[bookmark: _GoBack]   Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում: Նախատեսվող 18,258.0 հազար դրամն առաջարկվում է հատկացնել ՀՀ կառավարության պահուստային ֆոնդից: 
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
7.1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
7.2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ».
Նախագիծը բխում է ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.9 ՄՇԱԿՈՒՅԹ» բաժնի մշակութային ժառանգության ոլորտում պետական քաղաքականությանը վերաբերող 7-րդ ենթակետից, որով նախատեսվում է «մշակութային զբոսաշրջության զարգացմանն ուղղված ծրագրերի իրականացում»:

9. Այլ տեղեկություններ.
Չկան:



